
Аннотация. Левамизол кимёвий тузилишига кўра бензимидазол гуруҳига кирувчи дори 
воситаси ҳисобланади. У тиббиётда декарис, адиафор, акаридил, эргамизол, леватетрами-
зол, тенисолномлари билан гижжага қарши восита сифатидакенг қўлланилади. Левамизол-
дан кенг қўлланилиш ва нотўғри фойдаланиш оқибатида унданзаҳарланиш ҳолатларини 
келтириб чиқаради. Юқоридагилардан келиб чиқиб, левамизолни кимё-токсикологик 
таҳлиллар учун сезгир бўлган усулларда таҳлил қилиш муҳим масалалардан ҳисобланади. 
Аммо адабиётларда келтирилган маълумотларга кўра, левамизолни биологик объектлардан 
ажратиб олиш усули етарлича ўрганилмаган. Шу сабабли уни биологик объектлардан аж-
ратиб олишни мақсад қилиб қўйилди. 

Калит сўзлар. Левамизол,биологик объект, экстракция, юпқа қатлам хроматография, 
УБ-спектрофтометрия.

Тажрибалар қуйидагича олиб борилади. 50 г майдаланган биологик объект (жигар) ни 
250 мл ҳажмли колбага солиб, устига 5,0 мг/мл левамизол сақлаган  0,1 М сульфат кисло-
тадаги эритмасидан 1 мл  солиниб, яхшилаб аралаштирилади ва идишнинг оғзи ёпилиб, 24 
соатга хона ҳароратида қолдирилади. 24 соатдан сўнг унинг устига объектни қоплагунча 
0,02 М сульфат кислота эритмасидан солинади ва шиша таёқча билан аралаштирилади 
ва уй ҳароратида бир соатга вақти-вақти билан чайқатиб турган ҳолатда қолдирилади. 
Кўрсатилган вақтдан сўнг уни фильтр орқали сузилиб, биологик объектнинг қаттиқ қисми 
иккинчи маротаба бир соат давомида 0,02 М сульфат кислота эритмаси билан бўктирилади. 
Сульфат кислотали эритмалар бирлаштирилиб, 10 дақиқа 3000 айл/дақ тезликда центри-
фугаланади. Сўнгра сувли қисми ажратилиб, чўкма қисмига 20-30 мл 0,02 М сульфат кис-
лота эритмасидан солиниб, бир соатга қолдирилади. Ажратма центрифугаланиб, сувли 
қатлами умумий ажратмага қўшилади ва  сувли эритма қатламини 25% аммиак эритмаси 
билан рН=8,0-9,0 га келтирилиб, уни  20 мл хлороформ ёрдамида уч маротаба экстракция 
қилинади. Олинган хлороформли ажратмалар бирлаштирилиб, 5,0 г сувсизлантирилган 
натрий сульфат тузи сақлаган фильтр қоғоз орқали чинни косачага фильтрлаб олинади ва 
қуруқ қолдиқ қолгунча  уй ҳароратида парлатилади.  Қолдиқни 5 мл этил спиртида эри-
тилиб, ЮҚХ усулида тозаланади. 

Бунинг учун хромотографик «Silufol UV 254» пластинкаларнинг старт чизиғига олин-
ган спиртли эритмадан чизиқ шаклида томизилиб, бир томонига тасдиқловчи сифатида 
левамизолнинг ишчи стандарт эритмасидан томизилиб, хона ҳароратида қуритилади. Ор-
ганик эритувчилар аралашмаси хлороформ - этил спирти – чумоли кислота (4:2:1) солин-
ган ва уларнинг буғи билан тўйинтирилган хроматографик камерага пластинкани туши-
рилиб, эритувчилар аралашмаси 10 см баландликка кўтарилиб, финиш чизиғига етганида 
пластинкани олиб хона ҳароратида қуритилади. Хроматографик пластинкада моддани 
кўтарилиб тўпланган жойини аниқлаш мақсадида қириб олинадиган сорбент қатлами то-
мони беркитилиб, левамизол томизилган қисмига Драгендорф реактиви билан пуркалади. 
Левамизолни доғлар ҳосил бўлган қисми белгиланиб, сорбент қатламларини қириб олина-

ди ва УБ-спектрофотометрия усулида 210 нм тўлқин узунлигида таҳлилиолиб борилади.
Адабиётлар: 1.Архипов И.А. Антигельминтики: фармакология и применение.  – М., 

2009. – 405 с.2.Машковкий М.Д. Лекарственных средства том II. – М.; ООО Новая вол-
на. – 2002, - С.296. 3. Усманалиева З.У., Таджиев М.А., Каримова Д.Н. Изолирование ме-
бендазола из биологического материала//Матеріали ІІІ Міжнародної науково-практичної 
конференції, - 14-15березня 2019 року м.Харків  Ревстраційне посвідчения УкрIHTEI 
№262 від 9 серпня 2018 року. –С.277-278.

